
प्रेस नोट
९ बैशाख २०८३
प्रदेश शिक्षा मन्त्रिको संवाद एव्‌म प्रतिबद्धता पश्चात सत्याग्रह आन्दोलन बन्द
धनुषा जिल्ला जनकपुरधाम उपमहानगरपालिका वडा नं. १० बस्ने सत्याग्रहि धर्मेन्द्र कुमार कर्णले प्रदेश शिक्षा मन्त्रि माननीय रानी कुमारी तिवारीको प्रतिबद्धता पश्चात सत्याग्रह तोडनु भएको छ । मिति २०८३।१।६ गते देखि जनकचोक स्थित जनकमन्दिर प्राङ्‌गणमा आमरण अनशनमा बस्नु भएको थियो । तिन दिन अनशनमा बसेको कारणले वहाँको स्वास्थ्य अवस्था कमजोर भइसकेको थियो ।माध्यमिक तहको शिक्षाको गुणस्तर बढाउने, भ्रष्टाचार विरुद्धको अधिकारको कार्यान्वयन गर्ने, जनप्रतिनिधिहरु समक्ष पेश गरिएको गुनासो ४८ घण्टाभित्र सम्बोधन हुनुपर्ने, मठमन्दिरको जग्गा व्यक्तिको नाममा दर्ता गर्ने प्रकृया तत्काल रोकनुपर्ने लगायतका माग रहेको थियो । 
राष्ट्रिय मानव अधिकार आयोग, मधेश प्रदेश कार्यालय जनकपुरका प्रमुख सहसचिव बुद्धनारायण साहनी, इन्सेक प्रदेश संयोजक राजु पासवान, मानव अधिकार रक्षक विरेन्द्र कर्ण र मिडिया प्रतिनिधिहरुको टोली सत्याग्रह स्थलमा मिति २०८३।१।८ गते बेलुकी ४.०० वजे पुगी सत्याग्रहीको माग र स्वास्थ्य अवस्थाबारे जानकारी लिएको थियो । सत्याग्रहीको स्वास्थय अवस्था कमजोर भएको पाइएको थियो । व्यक्तिकेन्द्रित नभइ सार्वजनिक हित सम्बन्धी विषयहरु जनकपुरधाम स्थित संघिय कार्यालयहरु र प्रदेश मन्त्रालयहरुमा बुझाउन जाँदा मैले उठाएको विषयवस्तु उपर कसैले ध्यान नदिएकोले शान्तिपुर्ण सत्याग्रह आन्दोलन गर्नु परेको सत्याग्रहीले वताउनु भएको थियो । 
सत्याग्रहिले उठाउनु भएको विषय सन्दर्भमा मधेश प्रदेश सरकार र संघिय कार्यालयका कार्यालय प्रमुखहरुसित समन्वय गरिएको थियो । मधेश प्रदेशको माननीय मुख्यमन्त्रिले सत्याग्राहीको विषयलाइ गम्भिर रुपमा लिइ सुनुवाइका लागि प्रदेश शिक्षा मन्त्री माननीय रानी कुमारी तिवारीलाई अनशनस्थलमा पठाउनु भएको थियो । माननीय शिक्षा मन्त्रिले सत्याग्रहीले उठाउनु भएको विषयलाई विस्तृतरुपमा बुझी सोको कार्यान्वयनका लागि मधेश प्रदेश सरकारले भुमिका निर्वाह गर्ने विषयमा सत्याग्रहीलाई आश्वास्त पार्नु भएको थियो । माननीय मन्त्रिको आश्वासन पछी सत्याग्रहीले माननीय मन्त्रिज्युबाट जुस ग्रहण गरि सत्याग्रह आन्दोलन तोडनु भएको थियो । तत्पश्चात निज कर्णलाई स्वास्थ्य परिक्षणको लागी प्रदेश अस्पताल जनकपुरमा पठाइएको थियो । 

..........................
बुद्धनारायण साहनी
सहसचिव
कार्यालय प्रमुख
)नेपालको संविधान धारा १७ बमोजिम स्वतन्त्रताको हकको उपभोग गर्दै सत्याग्रह आन्दोलनमा वस्नु भएका सत्याग्रहीको माग र स्वास्थ्य अवस्थाप्रति प्रदेश सरकार गम्भिर भई सत्याग्रह आन्दोलनको मागलाई सम्बोधन गरेकोमा मधेश प्रदेश सरकारलाई धन्यवाद छ । त्यस्तै मानव अधिकार रक्षकको हैसियतले प्रभावकारी भुमिका निर्वाह गर्न हुने इन्सेक प्रदेश संयोजक राजु पासवान, मानव अधिकार रक्षक विरेन्द्र लाल कर्ण  र  मिडिया प्रतिनिधहरुलाई पनि धन्यवाद छ । सत्याग्रहीको माग सहिढंगले कार्यान्वयन एव्‌म संरक्षण होस । मानव अधिकारको सम्मान, संरक्षण र प्रबर्द्धन प्रभावकारी वनोस् ।  
 फोन नं. ०४१-५९०३१३/१४/१५, पो. ब. नं. ५०  वेभसाइट www.nhrcnepal.org इमेल-nhrcjnk@nhrcnepal.org    

image1.jpeg




image2.png




